
KOMUNIKATË PËR SHTYP 

USAID e promovon integrimin ndër-etnik në Maqedoni 

Projekti i ri i USAID-it për integrim ndër-etnik në arsim është nismë katërvjeçare, në 
mbështetje të integrimit etnik në Maqedoni. Mes 28 marsit dhe 6 prillit ekipi i projektit do 
të mbledh përfaqësuesit e institucioneve, të cilat do të punojnë në fushën e integrimit 
në nivelin lokalme qëllim të ngritjes së vetëdijes për qëllimet e projektit, si dhe për ta 
shpjeguar ecurinë e realizimit të aktiviteteve. Në takimin në fjalë do të marrin pjesë  
përfaqësues të shkollave fillore dhe të mesme, këshilltarë nga zyra rajonale e Byrosë për 
zhvillimin e arsimit, inspektorë nga zyra lokale e Inspektoratit shtetëror arsimor, si dhe 
përfaqësues nga të gjitha komunat e rajonit.  
 
“Të gjithë pajtohemi mbi nevojën dhe rëndësinë e integrimit ndër-etnik në arsim, me 
qëllim të promovimit të atmosferës për mirëkuptim dhe respekt të ndërsjellë. Strategjia e 
jonë për sigurimin e qëndrueshmërisë, kalon përmes qasjes për pjesëmarrje të lartë. 
Multi-etniciteti dhe multi-kulturalizmi janë begati të Maqedonisë dhe të gjithë ne kemi 
përgjegjësi të përbashkët për implementimin e këtij projekti” ka deklaruar Nebojsha 
Mojsoski, udhëheqës i projektit.  
 
Projekti do të implementohet përmes disa pjesëve të ndërlidhura: komunikimi në 
bashkësi, ndërtimi i kapacitetit të drejtuesve të shkollave dhe mësimdhënësve, puna në 
shkollat-model dhe mjetet inkurajuese për shkollat dhe bashkësitë.  Takimet lokale do të 
mbahen në Kumanovë, Veles, Shtip, Gjevgjeli, Prilep, Gostivar, Strugë dhe Shkup.   
 
SHËNIM PËR REDAKTORËT: 
Projekti për integrimin ndër-etnik në arsim është nismë katërvjeçare me vlerë prej $5.2 milionëve, 
që bashkëfinancohet nga USAID dhe Komanda e Shteteve të Bashkuara në Evropë. Projekti 
implementohet nga Qendra maqedonase për edukim qytetar, në partneritet me disa 
organizata tjera lokale.  
 
Që nga viti 1993, populli amerikan ka investuar mbi 500 milionë dollarë amerikanë në Maqedoni 
përmes USAID-it. USAID është duke punuar me popullin e Maqedonisë për hapjen e vendeve të 
punës, përforcimin e institucioneve dhe praktikës demokratike, avancimin e edukimit të 
integruar dhe përgatitjen e nxënësve për forcën e punës. Këto nisma e përkrahin tranzicionin e 
Maqedonisë drejt demokracisë stabile dhe prosperuese. USAID siguron ndihmë ekonomike dhe 
humanitare për më tepër se 100 shtete. Për më tepër informata, ju lutemi vizitoni: 
http://macedonia.usaid.gov/ ose Facebook profilin tonë në 
http://www.facebook.com/#!/USAIDMacedonia. 


